
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
রামায়ণ । גאפי
উৎপন্ন হইয়াছে । তুমি এই ক্রোধপ্রদীপ্ত উরগবহু শরে সেই দুরাচার বালীকে নিহত ও পর্বতের ন্যায় বিক্ষিপ্ত দেখিবে ।
তখন সেনাপতি সুগ্ৰীব অত্যন্ত হৃষ্ট হইলেন এবং রামকে সাধুবাদ পূর্বক কহিলেন, রাম! আমি শোকে আক্রান্ত হইয়াছি ; তুমি শোকার্ভের গতি এবং বয়স্য, এই জন্য আমি তোমার নিকট মনের বেদন ব্যক্ত করিতেছি । তুমি অগ্নিসাক্ষী করিয়া পাণি প্রদান পূর্বক আমার মিত্র হইয়াছ , সত্য শপথে কহিতেছি, আমিও তোমায় প্রাণাধিক বোধ করিয়া থাকি । এক্ষণে অান্তরিক ক্লেশ নিয়তই আমার মনকে ক্ষীণ ও দুর্বল করিতেছে। তুমি সখা, এই জন্য আমি অকুণ্ঠতমনে তোমায় সকলই কহি ।
এই মাত্র বলিয়া সুগ্ৰীব কাদিয়া ফেলিলেন । - বাস্পভরে তাহার কণ্ঠরোধ হইয়া গেল । তৎকালে উচ্চ স্বরে আর কিছুই কহিতে পারিলেন না । অনন্তর তিনি নদীবেগবৎ আগত অশ্রুবেগ রামের সমক্ষে সহসা ধৈর্য্যবলে নিরোধ করিলেন এবং এক দীর্ঘ নিশ্বাস পরিত্যাগ পূর্বক নেত্ৰ মাজন করত পুনরায় কহিতে লাগিলেন, সখে! মহাবীর বালী আমাকে রাজ্যচু্যত করে এবং অামায় কঠোর কথা শুনাইয়া আবাস হইতে দুর করিয়া দেয় । ঐ দুষ্ট অামার প্রাণাধিক পত্নীকে হরণ এবং মিত্রবর্গকে কারাগারে বন্ধন করিয়াছে । আমাকে বিনাশ

		 এই পাতা শেষ সম্পাদিত হয়েছে ২০:১১টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

